

Orientering om fritak frå aktivitetar m.m. i opplæringa
Opplæringslova § 2-3a gir rett til fritak frå aktivitetar som den enkelte oppfattar som støytande eller krenkande ut frå eigen religion eller livssyn. Aktivitetar som blir oppfatta som religionsutøving eller tilslutning til anna livssyn kan ein og få fritak frå. Dette er ein generell regel som gjeld opplæringa i alle fag. Det kan ikkje krevjast fritak frå opplæring om kunnskapsinnhaldet i dei ulike måla i læreplanen.  

Departementet presiserer at det er viktig at retten til fritak praktiserast romsleg.

Melding om fritak skal være skriftleg, men treng ikkje grunngjevast. Elevar som har fylt 15 år, gir sjølv skriftleg melding. Fritaksretten gjeld alle skulefag. Dersom skolen i eit konkret tilfelle kjem til at det ikkje kan gjevast fritak, må ein grunngje det. Skolen skal kvart år informere elevane og foreldra om reglane for fritak.

Ved melding om fritak skal skolen sjå til at det blir gjennomført. Ein skal legge til rette for tilpassa opplæring innanfor læreplanen, med same timetall som for dei andre elevane.

Skolen skal kunne gje heimen god informasjon om korleis undervisninga blir planlagt gjennomført. Så tidleg som mogleg etter skulestart skal skulen ha undervisningsplanar tilgjengelege for foreldra.

